
 

Massachusetts Department of Public Health 
Depatman sante piblik nan Massachusetts 

 
Flou : Kisa w ka fè – Kijan pou okipe moun ki lakay 

 
Fyèv ak flou 

 
Fyèv se lè tanperati kò a pi cho pase lanòmal.  Se senptòm flou pi komen an. Kwak flou ka fè pè, li 
ede kò a konbat enfeksyon e an jeneral li pa danjre. 
 
Yon moun ki gen flou ka gen fyèv ki : 

• Monte rapid, monte jis nan 38,3 – 40 °C (101°–104 °F) nan lespas 12-24 è  
• Ale epi vini, sitou si gen medikaman pou tretman li  
• Anjeral genyen li pou 3-5 jou 

 
Kijan pou tcheke tanperati kò a 
Ka pran mezi tanperati nan : 

• Twou dèyè 
• Zòrèy 
• Bouch 
• Zesèl 
 

Pale ak doktè a sou diferan kalite tèmomèt ou ka sèvi, epi ki tèmomèt ki pi bon pou oumenm ak 
fanmi w.  Tèmomèt dijital pi bon pase sak fèt ak vè.  Tèmomèt vè kase fasil, epi mèki ki nan yo 
danje anpil. 
 
Tretman 
Tout moun ki gen plis pase 6 mwa epi ki gen yon tanperati ki pi piti pase 38,3 °C (101°F) pa bezwen 
tretman pou fyèv, sofsi li pa konfòtab.  
 
Kisa ou ka fè pou yon moun ki gen fyèv ka konfòtab : 

• Kenbe sal la fre pou konfòtab  
• Pa kite moun lan mete rad ki pa lejè.  
• Ankouraje moun lan bwè likid, tankou dlo oubyen ji fri melanje ak dlo.  
• Mete eponj mouye ak dlo fre sou moun lan si li :  

o Gen yon tanperati ki pi wo pase 40 °C (104 °F)  
o Ap vomi epi pa ka pran medikaman  
o Te gen yon kriz malkadi poutèt li te gen fyèv  

• Pa sèvi ak dlo frèt, ki ka fè li tranble epi ka fè bagay yo vin pi mal.  
• Pa sèvi ak alkòl kanfre pou eseye bese tanperati kò moun lan. Alkòl kanfre ka pase nan po a 

epi ka lakòz pwoblèm medikal, sitou pou timoun. 
 
Medikaman 
Medikaman ki bese fyèv ka sèvi si moun lan pa konfòtab.  Se pou w sèvi ak medikaman ki bon pou 
laj moun lan epi se pou w byen syiv direksyon ki make sou etikèt la.  Medikaman sa yo san danje 
epi efikas si yo sèvi byen : 

•   Asetaminofèn, tankou Tylenol
®

 oubyen yon mak magazen 

•  Ibipwofèn, tankou Advil
®

, Motrin
®

 oubyen yon mak magazen 

•  Aspirin, tankou Bayer
®

 oubyen yon mak magazen, pou granmoun sèl  
 
Pinga ou janm bay yon moun ki poko gen laj 19 an aspirin sof si se doktè a ki rekòmande pou 
w ba li li. 
 
Kilè pou rele yon doktè  
Chèche resevwa swen medikal ijan si yon moun gen pwoblèm pou l respire, doulè nan lestomak, 
vomi anpil oubyen vomi san rete, oubyen si l pa konprann sa k ap pase oubyen pa rekonèt kote li ye.   
 
Epi, rele doktè a si : 

• Yon moun, kèlkeswa laj moun lan, gen yon fyèv pou omwen 3 jou  
• Yon moun gen yon fyèv 40 °C (104 °F) oubyen pi wo ki pa desann nan lespas 2 è apre 

tretman lakay  
• Yon timoun gen yon fyèv jan li make nan tablo sa a : 

 
Se pou w rele yon doktè pou yon fyèv depi : 
Laj timoun lan : Tanperati kò timoun lan : 
Po ko gen 3 an Fyèv ki 100.4 °F (38 °C) oubyen pi wo 
Ant 3 mwa ak 5 an Fyèv ki 102 °F (38,9 °C) oubyen pi wo 
Pi gran pase 5 an Fyèv ki 104 °F (40 °C) oubyen pi wo 
 
 
Kijan pou pran swen yon moun malad ak flou 
Flou : Kisa w ka fè – kijan pou okipe moun ki lakay se yon kanpay edikasyon depatman sante 
piblik nan leta Massachusetts  Objektif la se pou founi piblik la enfòmasyon ak zouti pou okipe 
moun lakay ki gen flou, tankou nan pandemi flou H1N1.  Flou : Kisa w ka fè enfòmasyon ap nan : 
http://www.mass.gov/flu 
 
Ki kote m ap jwenn plis enfòmasyon ?  

• Mass 2-1-1 ofri enfòmasyon pou piblik la sou flou :   
Rele nan 211 oubyen 1-877-211-MASS (6277). Gen sèvis entèprèt disponib nan plizyè 
lang. 

• Doktè, enfimyè oubyen klinik la, oubyen depatman sante piblik lokal la (w ap jwenn adrès la 
nan seksyon adrès depatman gouvènman lokal nan anyè a) 

• The Massachusetts Department of Public Health, Immunization Program (Depatman sante 
piblik nan Massachusetts, pwogram vaksinasyon) nan : (617) 983-6800 oubyen gratis nan 
(888) 658-2850 

• Sit entènèt Massachusetts Department of Public Health (Depatman sante piblik nan 
Massachusetts) la nan : http://www.mass.gov/flu  

• Center for Disease Control and Prevention  (Sant pou kontwòl epi anpeche maladi) (CDC) 
nan : http://flu.gov/ 

 
Si w vle enfòmasyon sou klinik flou, se pou w ale nan si entènèt pou jwenn klinik MassPRO pou 
flou nan : http://flu.masspro.org 

